
Chwarae’r Gêm

Roedd y wers ymarfer corff wedi cyrraedd unwaith eto ac roedd Ifan yn teimlo’n annifyr.  Doedd o ddim yn dda iawn am chwarae pêl-droed ac roedd o’n cael ei ddewis olaf gan bob tro gan gapten y tîm.  ‘Pam bod y capteiniaid wastad yn dewis y chwaraewyr gorau?’ meddyliodd iddo’i hyn.  Roedd Ifan yn mwynhau’r gêm ond roedd o’n rhedeg yn araf ac yn aml yn colli’r bêl.  

Ond heddiw roedd pethau’n wahanol.  Mr Williams yr athro benderfynodd ar y timau y tro yma, ac ddewisodd Ifan gyntaf!  Cyn i’r gêm ddechrau, fe gafodd air tawel gydag Ifan a rhoi ychydig o gyngor iddo ar sut i ddal ei afael ar y bêl.  Ac fe weithiodd y cyngor!  Chwaraeodd Ifan ei gêm orau erioed a bu bron iddo sgorio hyd yn oed.

Roedd yn rhaid i rywun arall ddewis tîm – nid un-ar-ddeg o ddynion y tro yma ond deuddeg.  Buaset ti’n meddwl y byddai Iesu wedi dewis y goreuon hefyd, ond nid felly pan alwodd ei ddisgyblion.  Dewisodd gasglwr trethi anonest, pysgotwyr cyffredin, dynion oedd ddim yn glyfar nac yn alluog.  Ar ôl tair blynedd fe drodd un ohonyn nhw – dyn o’r enw Pedr – ei gefn ar Iesu a dweud ei fod erioed wedi ei gyfarfod o’r blaen.

Pam yn y byd bod Iesu wedi dewis y fath yna o bobl?  Pam ddim galw dynion cyfoethog, clyfar oedd yn gwybod eu stwff?  Y rheswm oedd bod Iesu’n gwybod bod pobl yn cael eu newid er gwell wrth ei ddilyn o.  Mae bod ar dîm Iesu yn golygu dy fod yn gallu ‘chwarae’r gêm’ yn y ffordd orau posib.  Mae bywyd fel bod ar y cae pêl-droed, ond gyda Iesu fel dy gapten byddi di’n cael cyngor a help i fyw fel mae Duw am i ti wneud.  

Fe wnaeth o fyd o wahaniaeth i Ifan i wybod bod rhywun eisiau ei roi ar y tîm.  Beth am i ti ofyn i Iesu dy wneud yn un o’i bobl o?

